
Кулланучы хәбәрләре

ЯШӘЕШ

Ләйсән Вәлиева

 d 80 яшькә җиткән 
һәркемнең пенсия-
сен 1200 сумга артты-
ру мөмкинлеге бар. 
Моның өчен ул үзенә 
ярдәм итә торган кеше-
не табарга тиеш. 

РФ Пенсия фондының 
Татарстан буенча бүлеге 
идарәчесе Эдуард Вафин 
пенсионерларны компен-
сация алу юнәлешендә ак-
тив эшләргә чакырды. 

Пенсия фонды ида
рәчесе аңлатканча, бары-
сы да бик гади, каядыр 
барасы да юк. Моның өчен 
80 яше тулган пенсионер 
эшләмәгән, әмма эшли 
алырлык кешене табарга 
тиеш. Ягъни, бу кешенең 
рәсми рәвештә эшкә ур-
нашмаган булуы шарт. Ул 
пенсионерны карарга ри-
залык бирә. Аннан соң пен-
сия фондына гариза языла. 
Моны Пенсия фондында-
гы шәхси кабинет аша да 
эшләргә була. Шулай ук 

пенсионер, караучы белән 
бергә, күп функцияле 
үзәккә яисә Пенсия фонды 
бүлекчәсенә мөрәҗәгать 
итә ала. 

Электрон гариза бирер 
өчен, мөрәҗәгать итүченең 
логин һәм пароленнән 
тыш, дөрестән дә үзе 
кәнен раславы сорала. 
Моның өчен онлайнбан-
кинг аша файдаланырга 
яки күп функцияле үзәккә 
мөрәҗәгать итәргә кирәк.

Пенсия фонды сайты-
на (pfrf.ru) кереп, шәхси 
кабинетны табарга («лич-
ный кабинет гражданина») 
һәм шундагы «Социаль 
түләүләр» (Социальные вы-
платы) бүлегенә керергә 
кирәк.

Аннан соң һәркем 
берешәр гариза тутыра: 
үзен карый алмаган граж-
данинны караучыга айлык 
түләү билгеләү турында 
– «о назначении ежеме-
сячной выплаты неработа-
ющему трудоспособному 
лицу, осуществляющему 
уход за нетрудоспособным 

гражданином».
Пенсионер исә үзенә 

ярдәм итүгә риза булу-
ны раслый: «о согласии на 
осуществление неработаю-
щим трудоспособным ли-
цом ухода за нетрудоспо-
собным гражданином»

Документларны дөрес 
итеп тутырырга һәм гари-
заны җибәрергә кирәк. Ул 
Пенсия фонды белгечләре 
тарафыннан тикшерелә 
һәм, барысы да дөрес бул-
са, пенсионерга дәүләт ай 
саен 1200 сум компенсация 
түли. 

Түләү мөрәҗәгать 
иткән айдан башлап 
исәпләнә. Мәсәлән, июль 
аенда бирелгән гариза 
икән, июль аенда да ком-
пенсация түләнә.

Пенсионерны карау 
чы булып 14 яше тулган 
яшүсмер дә теркәлә ала. 
Ул очракта бу яшүсмернең 
әтиәнисенең рөхсәте һәм 
опека органнарыннан бе
лешмә кирәк. 

МОНЫҢ НИНДИ 
УҢАЙ ЯКЛАРЫ БАР?
Пенсионер өчен:
 Ай саен 1200 сум 
өстәмә акча.

Караучы өчен:
 Иминият стажына 
пенсия коэффици-
ентлары өстәлә, ә бу 
бер ел өчен 1,8 коэф-
фициент дигән сүз.

Әгәр караучы булып 
укучы теркәлә икән, димәк, 
ул мәктәптә укыганда ук 
үзенең стажын башла-
ган дигән сүз. (Мәгълүмат 
өчен: әйтик, 2020 елда 
пенсиягә чыгу өчен 11 ел 
стаж һәм 18,6 пенсия коэф-
фициенты кирәк иде). 

Пенсионерларга 
өстәмә түләү

Пенсия фондына 
түләүләрне кем 
алырга хокуклы?
	 80	 яшь	 тулган	 һәм	 өл
кәнрәкләр	ай	саен	1200	сум	
пособие	алырга	хокуклы.

Пособие пенсия 
алган көнне 
пенсия белән 
бергә түләнә.
	 Акча,	пенсионер	теләген	исәпкә	
алып,	банк	счетына	күчерелә	
яки	почта	аша	түләнә.

Кем 
пенсионерны 
карарга 
хокуклы?
	 Беренче	чиратта,	олы	
йөрәкле,	мәрхәмәтле	кеше!	

Пенсионерны 
караучыга 
таләпләр:
	 Эшләргә	мөмкинлеге	булган,	 
14	яше	тулган	булуы	шарт;

	 Россия	гражданлыгы	булган	
һәм	Россиядә	яшәгән	кеше;

	 Рәсми	рәвештә	кайда	да	булса	
эшләмәве	һәм	рәсми	рәвештә	
табыш	алмавы	сорала;
	 Дәүләттән	 нинди	 дә	 булса	
түләү	алмаска	 тиеш	 (әйтик,	
пенсия,	субсидия);

	 Үзмәшгуль	пенсионерны	ка
рауга	алынырга	мөмкин,	әмма	
Пенсия	фондына	түләүләре	
булмаска	тиеш;

	 Пенсионерның	конкрет	канди
датка	рөхсәте	булырга	тиеш.

Идеаль вариант:
	 Укучы,	студент,	киләчәк	пен
сиясе	турында	уйлаган,	әмма	
әле	беркайда	да	эшләмәгән	
яшь	кеше.
Пенсионерны	 караган	 ва
кыт	эш	стажы	булып	санала,	
бу	күрсәткеч	пенсия	күләмен	
исәпләп	чыгарганда	тәэсир	
итәчәк.

Пособиене 
ничек алырга?
Әгәр	сезнең	80	яшьтән	өлкәнрәк	
туганыгыз	бар	икән:
	 17	яше	тулган,	әлегә	эшлә
мәгән	кешене	табарга;
	 Пенсия	 фонды	 сайтында
гы	шәхси	кабинеттан	гариза	
бирергә;

	 Барысы	да	дөрес	булса,	дәүләт	
пенсионерга	1200	сум	компен
сация	түли	башлый.

В.Васильев	фотосы

Россия Пенсия фондының  
Татарстан бүлеге идарәчесе  
Эдуард Вафин:
«Караучы	эшкә	урнашса,	80	яшьтән	
өлкәнрәк	пенсионерга	ярдәм	итү	
хокукыннан	мәхрүм	ителә,	чөнки	
түләү	эшләмәгән	гражданинга	гына	
бирелә.	Андый	очракта	гражданин	
биш	көн	эчендә	Пенсия	фонды	идарәсенә	килеп,	яки	Пенсия	
фонды	сайтындагы	шәхси	кабинеты	аша	мөрәҗәгать	бирергә	
тиеш.	Алай	эшләмәгәндә,	караучыга	күчерелгән	сумманы	Пен
сия	фондына	кире	кайтарырга	туры	киләчәк.
Эшләмәүчеләр	турында	сүз	барганда,	күптән	түгел	барлыкка	
килгән	үзмәшгульләр	турында	искәртәсе	килә.	Әгәр	гражда
нин	салым	органнарында	«үзмәшгуль»	булып	теркәлсә,	әмма	
үз	теләге	белән	мәҗбүри	пенсия	иминияте	белән	хокукый	
мөнәсәбәтләргә	кермәсә,	ул	компенсация	алырга	хокуклы,	
Пенсия	фонды	өчен	ул	эшләмәүче	булып	санала».

«Тикшерү срогы 
чыккан электроэнергия 
счетчиклары белән 
файдаланырга ярамый 
икәне бөтен кешегә дә 
билгеле. Минекенең 
срогы мартта чыкты, 
үзизоляциядә булу 
сәбәпле, тикшерү 
узмадык. Андый 
җайланма белән 
кайчанга кадәр 
файдаланырга була? 

Галина П.»

РФ	Хөкүмәтенең	2020	елның	2	
апрелендәге	«Күп	фатирлы	йорт	һәм	
торак	йорт	хуҗаларына	һәм	кулла
нучыларына	коммуналь	хезмәтләр	
күрсәтү	 үзенчәлекле	 турындагы»	
424нче	карары	нигезендә	һәм	ха
лыкка	коронавирус	инфекциясе	та
ралу	куркынычын	киметүгә	бәйле	
рәвештә	 барлык	 хисап	 прибор
лары,	 шул	 исәптән	 тикшерү	 сро
гы	узып	киткәннәре	дә	коммуналь	
хезмәтләрне	 кулланучылар,	 фи
зик	затлар	тарафыннан	чираттагы	
тикшерүне	узмыйча	да	2021	елның	
1	гыйнварына	кадәр	кулланылырга	
мөмкин.	Ресурс	белән	тәэмин	итүче	
һәм	идарә	компанияләре	коммуналь	
хезмәтләр	өчен	түләү	кабул	иткәндә	
андый	приборларның	күрсәткечләрен	
кабул	итәргә	тиеш.	Түләми	торган	
өчен	акча	(штраф,	пени)	алынмый.

ИГЪТИБАР! 
Көнкүрештәге хисап 
приборларын тикшерергә 
тәкъдим итүчеләр 
арасында мошенник- 
лар да булуы бар!

Техник регулировка һәм 
метрология Федераль 
агентлыгы (Росстандарт) 
һәм аккредитация буенча 
Федераль хезмәт кисәтә: 
намуссыз компанияләр 
тарафыннан көнкүреш 
приборларын физик  
затлар 2020 ел азагына 
кадәр мәҗбүри 
тикшертергә тиеш дип 
таратылган мәгълүмат 
ялган һәм дөреслеккә  
туры килми. 

Счетчикларны 
тикшерү турында


